


                                                                               ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 16-Ի N 896-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Քրեակատարողական ծառայություն
	22.06.2023թ.

	
	N 40/7-3136

	Հայաստանի Հանրապետության կառավարության 2005 թվականի հունիսի 16-ի N 896-Ա որոշման 5.1 կետում «Քրեակատարողական հիմնարկների» բառերից առաջ լրացնել «Քրեակատարողական ծառայության կենտրոնական մարմնի, դրա ստորաբաժանումների և» բառերը:
Առաջարկության ընդունման դեպքում անհրաժեշտ կլինի Նախագծի վերնագրում «լրացում» բառը փոխարինել «լրացումներ» բառով:

	                       Չի ընդունվել
Նման լրացում նախատեսելը նպատակահարմար չէ հետևյալ հիմնավորմամբ.
Գործող Հայաստանի Հանրապետության կառավարության 2005 թվականի հունիսի 16-ի N 896-Ա որոշման 5.1-րդ կետում, որում առաջարկվում է լրացում կատարել, նախատեսված են դրույթներ քրեակատարողական հիմնարկների աշխատակազմերի համար սահմանված նորմաների վերաբերյալ, իսկ քրեակատարողական ծառայության կենտրոնական և տարածքային մարմինների կոմունալ ծախսերի նորմաները սահմանվելու են ոչ թե Հայաստանի Հանրապետության կառավարության 2005 թվականի հունիսի 16-ի N 896-Ա որոշմամբ, այլ Հայաստանի Հանրապետության կառավարության կողմից պետական մարմինների համար սահմանված նորմաներին համապատասխան, մասնավորապես՝ հիմք ընդունելով Հայաստանի Հանրապետության կառավարության 2004 թվականի սեպտեմբերի 23-ի N 1536-Ն և Հայաստանի Հանրապետության կառավարության 2005 թվականի ապրիլի 28-ի N 629-Ն որոշումներով սահմանված նորմաները: 

	2. Բարձր տեխնոլոգիական արդյունաբերության նախարարություն 
	27.06.2023թ.

	
	N 01/11.1/6246-2023

	«Հայաստանի Հանրապետության կառավարության 2005 թվականի մայիսի 12-ի N 732-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 3-րդ ենթակետով ուժը կորցրած է ճանաչվում հիշյալ որոշման 2-րդ կետը, մինչդեռ հարկ է նկատել, որ դրանով կարգավորումներ են նախատեսված նաև ինտերնետային կապի ծառայության ձեռք բերման ծախսերի չափի որոշման համար: Ուստի առաջարկում ենք ինտերնետային կապի ծառայության ձեռք բերման ծախսերի չափի որոշմանն առնչվող կարգավորումներն ուժը կորցրած չճանաչել:
Հաշվի առնելով, որ Հայաստանի Հանրապետության կառավարության 2004 թվականի սեպտեմբերի 23-ի N 1536-Ն որոշման 4-րդ կետով սահմանվում են խմելու ջրի մատակարարման և ջրահեռացման ծառայություններից օգտվելու վարձի վճարման ծախսերը, իսկ Հայաստանի Հանրապետության կառավարության 2005 թվականի ապրիլի 28-ի N 629-Ն որոշմամբ էլ հաստատված են Հայաստանի Հանրապետության պետական մարմինների գծով բյուջետային ծախսերի առանձին տեսակների` ջեռուցման, վառելիքի և էլեկտրաէներգիայի ձեռքբերման ծավալների հաշվարկման հիմքում դրվող նորմաները, առաջարկում ենք Նախագծի 1-ին կետի 4-րդ ենթակետում հիշատակվող պետական բյուջեի առանձին ծախսային ուղղության դեպքում ուղղակի հղում կատարել ՀՀ կառավարության համապատասխան որոշմանը:
Վերոնշյալ երկու նկատառումները վերաբերելի են նաև «Հայաստանի Հանրապետության կառավարության 2005 թվականի հունիսի 16-ի N 896-Ա որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2005 թվականի հուլիսի 21-ի N 1086-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծերին:
	Ընդունվել է
Նախագծում կատարվել են համապատասխան փոփոխություններ:

	   3.Ֆինանսների նախարարություն
	04.07.2023թ.

	
	N 01/11-1/12697-2023

	Առաջարկում ենք վերանայել Հայաստանի Հանրապետության կառավարության 2005 թվականի հունիսի 16-ի N 896-Ա որոշման 5-րդ կետով սահմանված մեկ դատապարտյալին կամ կալանավորվածին պահելու համար, ինչպես նաև 5.1-ին կետերով քրեակատարողական հիմնարկների աշխատակազմերի մեկ աշխատողի համար մեկ օրվա համար հաշվարկված կոմունալ ծախսերի սահմանաչափերը: Այս կապակցությամբ առաջարկում ենք էլեկտրաէներգիայի և ջեռուցման ծախսերը հաշվարկելիս առաջնորդվել Հայաստանի Հանրապետության կառավարության 2005 թվականի ապրիլի 28-ի «Հայաստանի Հանրապետության պետական բյուջեի նախագծում Հայաստանի Հանրապետության պետական մարմինների գծով բյուջետային ծախսերի առանձին տեսակների ջեռուցման, վառելիքի և էլեկտրաէներգիայի ձեռքբերման ծավալների հաշվարկման հիմքում դրվող նորմաները հաստատելու մասին» N 629-Ն որոշմամբ հաստատված նորմաներով, մասնավորապես, հաշվի առնելով, որ ջեռուցման և լուսավորության համար ծախսերի հաշվարկման համար որպես հիմնական գործոն հիմք է ընդունվում տվյալ շինության մեծության ցուցանիշը, այլ ոչ` այդ տարածքում գտնվող մարդկանց քանակը: Միաժամանակ, ջրամատակարարման և ջրահեռացման ծախսի նորմաները հաշվարկելիս առաջարկում ենք ի նկատի ունենալ, որ Հայաստանի Հանրապետության կառավարության կողմից պետական մարմինների համար օրական նորման սահմանվել է 30 լիտր` յուրաքանչյուր հաստիքի համար, 8-ժամյա աշխատանքային օրվա համար: 
Համեմատության համար նշենք, որ Հայաստանի Հանրապետության կառավարության 2005 թվականի հունիսի 16-ի N 896-Ա որոշման որոշմամբ սահմանվել են ջրամատակարարման և ջրահեռացման հետևյալ նորմաները` քրեակատարողական հիմնարկում պահվող յուրաքանչյուր անձի համար օրական` 180 լիտր (6 անգամ ավելի), իսկ քրեակատարողական հիմնարկի յուրաքանչյուր աշխատակցի համար օրական` 120 լիտր (4անգամ ավելի): 
	Ելնելով վերոգրյալից` առաջարկում ենք, հիմք ընդունելով պետական մարմինների համար սահմանված օրական նորման, վերահաշվարկել քրեակատարողական հիմնարկում պահվող յուրաքանչյուր անձի համար օրական առավելագույն նորմայի չափը (24 ժամվա համար), իսկ քրեակատարողական հիմնարկի յուրաքանչյուր աշխատակցի համար օրական նորման հաշվարկելիս հաշվի առնել յուրաքանչյուր աշխատակցի աշխատանքային ժամերի քանակը:

	Չի ընդունվել
Հաշվի առնելով, որ Հայաստանի Հանրապետության կառավարության 2005 թվականի հունիսի 16-ի N 896-Ա որոշումը (այսուհետ՝ Որոշում) վերաբերում է 
Արդարադատության նախարարության Քրեակատարողական ծառայության (այսուհետ՝ Քրեակատարողական ծառայություն) կապի տեսակներին, քանակին և կապի ծառայություններին, ինչպես նաև կոմունալ ծախսերի նորմաներին՝ ուստի Ֆինանսների նախարարության սույն թվականի հուլիսի 4-ի թիվ 01/11-1/12697-2023 գրությունն ներկայացվել է Քրեակատարողական ծառայություն՝ վերջինիս իրավասությունների շրջանակում ուսումնասիրման և կարծիքի ներկայացման նպատակով:
Ստորև ներկայացվում է վերջինիս դիրքորոշումը՝ Ֆինանսների նախարարության հիշյալ գրության բովանդակության առնչությամբ.
Որոշումն ընդունվելուց հետո աստիճանաբար բարելավվել և անհամեմատ փոխվել են ՀՀ ԱՆ քրեակատարողական հիմնարկներում պահվող կալանավորված անձանց և դատապարտյալների պահման կոմունալ֊կենցաղային պայմանները, հետևաբար նաև ավելացել են այդ պայմանների բարելավման ապահովման համար անհրաժեշտ կոմունալ ծախսերը:
Մասնավորապես՝ ՀՀ ԱՆ քրեակատարողական հիմնարկներում վերջին տարիներին բավական մեծ քանակներով ավելացել են շահագործվող հեռուստացույցների, սառնարանների, լվացքի մեքենաների, էլեկտրական ջրատաքացուցիչների, թեյնիկների, սրճեփների, համակարգիչների, տպիչ սարքերի, հոսանք կայունացնող սարքերի և օդորակիչների քանակը:
Բնակեփ տարածքների ջեռուցումը և բաղնիքների տաք ջրամատակարարումը անխափան ապահովելու համար կաթսայատներում ներկայումս շահագործվում են մեծ թվով ջրի պոմպեր և այլ էլեկտրական սարքավորումներ, որոնք նախկինում չեն օգտագործվել:
Խմելու ջրի անխափան մատակարարման ապահովման համար պոմպակայաններում և մասնաշենքերում շահագործվում են մեծ թվով ջրի պոմպեր, որոնք նախկինում չեն օգտագործվել:	"
Լվացքատներում ավելացել են լվացքի մեքենաների և չորացնող թմբուկների քանակը:
Ձմռանը ՀՀ ԱՆ քրեակատարողական հիմնարկների որոշ տեղամասերում կենտրոնական ջեռուցման բացակայության պատճառով ջեռուցումն իրականացվում է էլեկտրական ջեռուցիչների օգտագործմամբ:	"	"
Մասնավորապես կենտրոնական ջեռուցման բացակայության պատճառով դատապարտյալների ցածր անվտանգային գոտու մեղմ պայմանների պահման տեղամասերում, դիզելային գեներատորների մասնաշենքերում, հսկիչ անցագրային կետերի, պահպանության ապահովման հերթապահ խմբի աշխատակիցների հանգստի սենյակների և պահեստների որոշ տեղամասերի ջեռուցումն իրականացվում է էլեկտրական ջեռուցիչների միջոցով:
Վերը նշված փաստարկներով պայմանավորված ավելացել են ՀՀ ԱՆ քրեակատարողական հիմնարկներում առկա էներգակիրների ընդհանուր դրվածքային հզորությունները, հետևաբար ավելացել են նաև Քրեակատարողական ծառայության տարեկան կոմունալ առկա ծախսերը:	
Ուստի, Քրեակատարողական ծառայության կոմունալ֊կենցաղային առկա պայմանների ապահովման համար Հայաստանի Հանրապետության կառավարության կողմից հատկացվող տարեկան ծախսային իրավաչւսփ պլանավորում կազմելու նպատակով, անհրաժեշտությունից ելնելով 2022 թվականի մարտի 10-ի «Հայաստանի Հանրապետության կառավարության 2005 թվականի հունիսի 16-ի N 896-Ա որոշման մեջ փոփոխություններ և լրացում կատարելու մասին» N 287-Ա որոշմամբ վերանայվել են կոմունալ ծախսերի սահմանաչափերը և ավելի արդիական է դարձել Որոշմամբ կանոնակարգվող ՀՀ ԱՆ քրեակատարողական հիմնարկների համար ընդունված էլեկտրական էներգիայի, բնական գազի և խմելու ջրի սպառման նորմատիվային սահմանաչափերը, որոնք ներկայումս համապատասխանում են առկա կոմունալ֊կենցաղային պայմանների պատշաճ ապահովման համար անհրաժեշտ կոմունալ ծախսերին:
Հարկ է նշել նաև, որ ՀՀ ԱՆ «Արմավիր» քրեակատարողական հիմնարկում գործարկվել է նաև նոր օդափոխության համակարգ, որը բավականին էներգատար է:
Ինչ վերաբերում է ՀՀ ֆինանսների նախարարի գրությամբ նշված այն հանգամանքին, որ Հայաստանի Հանրապետության կառավարության 2005 թվականի ապրիլի 28-ի «Հայաստանի Հանրապետության պետական բյուջեյի նախագծում Հայաստանի Հանրապետության պետական մարմինների գծով բյուջետային ծախսերի և առանձին տեսակների ջեռուցման, վառելիքի և էլեկտրաէներգիայի ձեռքբերման ծավալների հաշվարկման հիմքում դրվող նորմաները հաստատելու մասին» N 629-Ն որոշմամբ հաստատված նորմերի համաձայն ջեռուցման և լուսավորության համար ծախսերի հաշվարկման համար որպես հիմնական գործոն հիմք է ընդունվում տվյալ շինության մեծության ցուցանիշը, իսկ ջրամատակարարման և ջրահեռացման ծախսի նորմաները սահմանված կարգի համաձայն օրական սահմանվել է 30 լիտր՝ յուրաքանչյուր հաստիքի համար, 8-ժամյա աշխատանքային օրվա համար, ապա կարծում ենք, որ քրեակատարողական հիմնարկներում պահվող յուրաքանչյուր անձի և քրեակատարողական հիմնարկի յուրաքանչյուր աշխատակցի համար սահմանված նորմաները պայմանավորված են վերջիններիս վերաբերելի առանձնահատկություններով, ինչպես նաև գործնականում դրանց կիրառելիությամբ և տարբերվում են այլ գերատեսչություններում առկա իրավիճակներից:
Մասնավորապես, անձնակազմի 24-ժամյա հերթափոխային աշխատանքի առանձնահատկությունների, մշտապես պահվող հատուկ քանակակազմի թվաքանակի, վերջիններիս կոմունալ-կենցաղային պայմանների պետության կողմից ապահովման անհրաժեշտության հաշվառմամբ՝ գտնում ենք, որ ներկա փուլում հնարավոր չէ ջեռուցման և էլեկտրաէներգիայի համար ծախսերի հաշվարկը կատարել ըստ շինության մեծության ցուցանիշի, իսկ ջրամատակարարման և ջրահեռացման ծախսերի նորմաները` յուրաքանչյուր անձի համար 8ժ/30լ հաշվարկով:
Ուստի առկա իրավիճակի պայմաններում հայտնում ենք, որ հաշվարկված նորմաները ներկայումս հնարավորինս համընկնում են փաստացի ծախսերին ու ներկա փուլում այլ կարգով ծախսերի հաշվարկ կատարելը նպատակահարմար չէ:

